
նազան դպրոցներ, որոնցմէ է անշուշտ
Գարեգին Կթղ.ի յիշած Վանկոյի վանքի
հայ գրչութեան դպրոցն ալ:

ՎԵՐԱԴԱՐՁ ԴԷՊԻ ՀԱՅԱՍՏԱՆ

Սամոսատի մէջ լրացնելէ ետք իր դոր-ծը, Մաշտոց հրաժեշտ առնելով քաղաքին
եպիսկոպոսէն, իր բոլոր աշակերտներով
կը վերադառնայ նախ Եդեսիա եւ ապաԱմիդ: Եւ երկու քաղաքներու եպիսկու
պոսներուն կը ներկայանայ թէ՛ ցոյց տաւ
լու համար եղած աշխատանքներուն ար-
դիւնքը եւ թէ՛ հրաժեշտ առնելու անոնց-մէ: Աճառեան կը համարի թէ երկու եւ
պիսկոպոսներն ալ Եդեսիա կը,գտնուէին
այդ պահ ուն: Ճիշտ է որ Կորիւնի ըսած-

ներէն այդպէս կարելի է տպաւորուիլ:
<<Որ յորոց նախընկալն եղեւ առաջի ար-
կեալ նոցա ղնշանագիրս աստուածատու-
ըրս՝ վասն որոյ բաղում իսկ դովութիւնք
յեպիսկոպոսաց սրրոց եւ յամենայն եկեւ
ղեցեաց բարձրանային»113: Այս տողերու
մէջ կը նշմարուի Կորիւնի աճապարանքը
մէկ անգամէն ըսելու ինչ որ երկու տար-
բեր քաղաքներու մէջ պատահած էր: Ուս-
տի պէտք է ենթադրել որ Մաշտոց Եդեւ
սիայէն անցնելով կը մտնէ Ամիդ, եւ ան-

113. ԿՈՐԻՒՆ, Վարք Մաշտոցի, էջ 50:
114. ՄԱՆԱՆԴ ԵԱՆ В., Հին Հայաստանի ճանա-

պարհները, Երեւան, 1936, էջ 85-114:

կէ կը բռնէ վերադարձի ճամբան, ան-
շուշտ նոյն ճամբով որ եկած էր. <<Զօթե...
ւանօք անցեալ յաջողութեամբ եւ հոգեւ
լից ուրախութեամբ>>: Մանանդեանի աշ-
խատութեամը՝ Արտաշատէն Տիգրանաւ
կերտ երկարող ստուդուած օթեւաններն
են. Արտաշատ - Բագաւան - Դիդեմ - (In-
dua?) - Հարք - Եղեղական - Դոնեվանք -
(Molchia?) - Բաստավան - Պատրանսաւ
ւան Արդն - Ձիւնկերտ - Տիգրանաւ

կերտ114: Այս բոլոր օթեւանները իրարմէ
շուրջ 30 հղրմդը, հեռաւորութեան վրայ՝
մէկ մէկ օրուայ միջոցին կտրելով, Մաշ-
տոց շուրջ 15 օրէն հասած պիտի ըլլայ Այլ
րարատեան դաւառը, Վռամշապուհի վեւ
ցերորդ տարին, դրեթէ տարի մը բացաւ
կայութենէ վերջ: Բնականաբար Մաշտոցի
ժամանումի լուրը մեծ խանդավառութիւն
կը ստեղծէ մայրաքաղաքին մէջ, եւ թա-
դաւոր ու կաթողիկոս, իշխաններու հետ
ընդ առաջ ելած մինչեւ Երասխ գետին աւ
փերը, ուր կար սփեր նշանաւոր կամու ը-
ջը, յաղթական կերպով կ ընդունին Գրոց
ղիւտի մեծ հեղինակը եւ շքեղ թափօրով
կը մտնեն քաղաք:

(Շար. 2) Հ. ՊՕՂՈՍ ԱՆԱՆԵԱՆ

ՃՇՏՈՒՄՆԵՐ ԾՈՓԻ

ԲՆԱԲԵՂ ԲԵՐԴԻ

Ծոփք կամ Ծոփաց աշխարհը, որ Հաւ
յաստանի հարաւ արեւմտեան նահանգնե-

րէն մէկն էր, 15-890 քառակուսի հղրմդը.
տարածութեամբ, հին ատենէ ի վեր բաժ-
նուած էր ութը դաւառներու, զորս կը յի-
չէ Խորենացիի աշխարհագրութեան կազ-
մողը. Խորձեան, Հաշտեանք, Պաղնատուն,

Բալահովիտ, Ծոփք, Անձիթ, Դէդիկ եւ
Գաւրէդ:

Ծոփք անունը , Բելք կը համարի որ նա-

խաուրարտական է, եւ Բալուի ուրար-
տական արձանադրութիւններուն մէջ յիշ-
ուած ՍՈՒՊԱՆԻ SUPANIG է, եւ որ
կը համապատասխանէ հին Ծոփաց աշ-

խարհին: Յոյն և լատին պատմիչները եւս

կը յիշեն Ծոփքը եւ ՍՈՖ կամ ՍՈՖԷՆԷ կը

կոչեն Հատ, Հարդու բ լատ՝ Sophane, So-

phanene : սահմաննեւԱյս ընդարձակ աշխարհին

րը ճշտելու համար տեսնենք թէ օտար

եւ հայ պատմադիրները եւ աշխարհագիր-

ները ի՞նչ կ ըսեն:

1. Օտար աշխարհագիրներ. Առաջին

աշխարհագիրը որ կը յիշէ Ծոփքը,
տար
Ստրաբոնն է, ծնած Ամասիա Ն. Ք. 58ի
ժամանակները, եւ ապրած մինչեւ 25

թուականը 3. Ք.. Ստրաբոն դրած է
համբաւաւոր աշխարհագրութիւն մը,

յիշէ մեր Ծոփքը և ղայն
ուր
կանուանէ.

կը
եւ որ ըստ իրեն, կը դտնուէր

Եփրատի ձախ ափին վրայ, Մալաթիոյ

եւ Կոմմազենէի դիմաց, եւ իր սահմաննեւ
Մա-

կը հասնէին մինչեւ Տաւրոսի կամ

սիոսի լեռներուն ստորոտը. երկիր
Անտիտաւրու

մը որ

կը տարածուէր Տաւրոսի եւ
երկիրը իր ժա-

սի լեռներուն միջեւ: Այս

ՍԱՀՄԱՆՆԵՐՈՒՆ

ԵՒ

ՏԵՂՒՈՅՆ

մանակ Զարիադրիսի թագաւորութեան
մաս կը կազմէր, եւ որուն մայրաքաղաքն
էր, ըստ Պլինիոսի՝ Կարկաթիոկերտա

Кархо.116херта, որ Եփրատի մօտ կը գըտ-
նուէր:

Ասկէ կը տեսնենք, կըսէ Հիւբշման, որ
Ծոփք երկիրը դէպի արեւմուտք կը հաս-

նէր մինչեւ Եփրատ գետը, իսկ դէպի հա-

րաւ արեւելք՝ կը հասնէր մինչեւ Տաւրու

սի կամ Մասիոսի լեռներուն ստորոտը:
Սոյն հմուտ հեղինակը կաւելցնէ, թէ այս
Ծոփքի սահմաններուն տեղագրութիւնը,
մանաւանդ դէպի հարաւ արեւմուտքի
սահմանը, շատ անորոշ է: այնպէս որ

թէ Ծոփքի հարաւ արեւմտեան սահմանը

մինչեւ ո՛ւր կը հասնէր՝ չենք գիտեր1:
Պյուտարքոս լոյն պատմիչը, ապրած

Ն. Ք. 45 թուականին, կը գրէ Ծոփաց

աշխարհի մասին, եւ կըսէ թէ անոր հա=

րաւ արեւմտեան սահմանը կը հասնէր

մինչեւ Տիգրիս գետը, ինչ որ ըստ Հիւբշ-
մանի, պէտք ենք հասկնալ Շահունեաց

Ծոփքի մասին. կարծիք մը ղոր մենք կաս-

կածելի կը գտնենք:
Արիանոս, Բ. դարուն պատմիչ, նոյն-

պէս կը յիշէ Ծոփք եւ կը կոչէ:
Ըստ Եւտրոպիոսի Մեծն Տիգրան ստիպ-

ուեցաւ Ասորիքը, Փիւնիկէն եւ ՍՈՖԱ-

ՆԷՆ, որ է Ծոփքը, Պոմպէոսի թողուլ.
այն երկիրը որ Տիդրան Բ. առած էր Ար-
տանէս Ծոփացիէն2:

1. ՀԻՒԲՇՄԱՆ, Հին Հայոց տեղւոյ անունները,

Վիեննա, 1907, էջ 143:
2. Անդ. էջ 145:

Պրոկոպիոս եւս կը յիշէ Ծոփքը Eopavi
եւ իբրեւ զաւառ կը նկատէ, եւ որուն մէջ
էր Մարտիրոսաց քաղաքը.

urbs haec in Sophanene sita3: Նոյն բանը
կը կրկնէ Շինութեան գրքին մէջ, <<Est
in Armenia quam Sophanenen vocant,
urbs Martyropolis+ : Պրոկոպիոս թէեւ ու
րոշակի Ծոփքի սահմաններուն մասին չի
խօսիր, սակայն երբ կը շեշտէ Մարտիւ
րոսաց քաղաքին Ծոփաց մէջ ըլլալը, նը-
շան է թէ Ծոփք ըսելով՝ կը հասկնար Տի

դրիսի աւաղանը, ուր էր նշանաւոր Մար-
տիրոսաց քաղաքը: Այսպէս, ուրեմն,
տար աշխարհագիրները եւ պատմիչները
Ծոփաց աշխարհին Տիգրիսէն քանդին եր-
կարելուն մասին ակնարկ չունին:

2. Հայ աշխարհագիրներ. Մեր պատ-
մագիրներէն գլխաւորապէս Ծոփաց աշ-
խարհի մասին գրողներն եղած են Բիւ-
զանդ եւ Խորենացին:

Բիւղանդ երկու Ծոփքեր կը ղանազանէ.
Մեծ ԾՈՓՔ եւ ԾՈՓՔ Շահունեաց. ու
թէեւ որոշ Ծոփաց աշխարհի սահմաննե-
րուն մասին չի խօսիր, սակայն կը յիշէ
Ծոփաց աշխարհի հայ նախարարութիւն-
ները, իշխանները, կամ ինչպէս կ՝ըսեն
օտար պատմիչները՝ հայ սատրապնեւ
րը, որոնք կ՝իշխէին Ծոփաց աշխարհին,
ուսկից որոշ կ՝երեւի որ Բիւզանդ Տիգրիս
գետէն անդին Ծոփաց աշխարհ չի ճանչ-
նար, որովհետեւ այդ իր յիշած սատրապ-
ներու հողերը Տիգրիս գետէն անդին չէին
անցներ. այս սատրապութիւնները ու
թը հատ էին. Աղձնիք, Ծոփք Մեծ, Ան-
գեղտուն, Անձիթ, Ծոփք Շահունեաց,
Մղուր, Դարանաղի, Եկեղեաց5:

Ըստ այս թուարկումին, Մեծ Ծոփք Դ.
դարուն արեւելեան դաւառ մըն էր, ընդ
մէջ Աղձնիքի - Պաթման Սուի - Անդեղ
տան Զեբէն Սուի: Իսկ Տիգրիսէն ան-
դին՝ Միջագետք Հայոց կը կոչուէր մեր
նախնիքներէն:

Խորենացին, որուն կը վերադրուի Աշ-
խարհացոյց մը, կը յիչէ Ծոփաց աշխար-
հը, եւ անոր սահման կը դնէ Տիգրիս գեւ

տը՝ Ծոփքը երկու գետերուն մէջ եղող՝
Արածանիի եւ Տիգրիսի հողամասն էր, ու
րուն իրական աշխարհագրական վերա
կաղմութիւնը կատարած է Սուրէն Երեւ
մեան, դեղեցիկ քարտէսով մը իր <<Հա_
յաստան ըստ աշխարհացոյցի>> գործին
մէջ6: Ահա <<Աշխարհացոյց>>ին խօսքերը,
<<Աշխարհ Հայոց, Չորրորդ Հայք, որ է
Ծոփաց կողմն, յերի բարձր Հայոց, Մել-
տինէ քաղաքաւ սահմանի ըստ մտից, եւ
ըստ հարաւոյ՝ Միջագետովք, եւ ըստ եւ
լից՝ Տարօնով: Ունի դաւառս ութ. զԽոր-
ձայն՝ յելից հիւսիսոյ... զՀաշտէնս յոր-
մէ բղխեն աղբերք Տիդրիս դետոյ. իսկ ի
մտից Խորձայնոյ՝ է Պաղնատուն դաւառ,
հանդէպ հոմանուն բերդով եւ հանդէպ
նորա ի հարաւ՝ Բալու՝ Բալախովիտ դա
Լառ. եւ ի մտից նոցա Ծոփք, եւ Անձիթ
դաւառ՝ ի հարաւ, յորում Ծոփք եւ Հոռէ
բերդ. եւ ի մտից նոցա Դէդիկ դաւառ. ...
եւ Գաւրէդ գաւառ.. .>>:

Մովսէս Խորենացի, ուրեմն, շատ յըս-
տակ կերպով կը դծէ Ծոփքի սահմանը,
եւ մասնաւորապէս հարաւ արեւելեան
սահմանը, որ, ինչպէս գիտենք ՝ կը սկսի

Տիդրիս դետով. իսկ Տիդրիսի հիւսիսը
մեր Ծոփաց աշխարհն է:

Հ. Ալիշան եւս, որ գրած է Ծոփաց աշ-
խարհի սահմաններուն մասին, Տիգրիս
դետը, որ Միջադետքը կը բաժնէ Ծոփ-
քէն, միակ սահման կը դնէ Ծոփաց աշ-
խարհին. <<Ի Խարբուրդ կուսակալութեան
Մեծին Հայոց, պարագրի աշխարհն Ծու
փաց, որ է Դ. Հայք. եւ ունի սահման ի
հիւսիսոյ զՄնձուր եւ զՏուժիկ եւ ՂԿեղի,
յարեւելից՝ զգաւառն Մշոյ եւ ղՏիարպեւ
քիր, ի հարաւոյ՝ զնոյն Տիարպեքիր եւ
ղՈւռհայ, յարեւմտից՝ ՂԵփրատ դետ Հաւ

3. ՊՐՈԿՈՊԻՈՍ, Յաղագս պատերազմին պարսից,
հա. Ա. mպ. Պոն, 1833, էջ 107-108:

4. ՊՐՈԿՈՊԻՈՍ, Յաղագս շինութեանց, հա. Բ.
տպ. Պոն, 1838, էջ 248:

5. ԲԻՒԶԱՆԴ, Պատմ. Հայոց, տոլ. Վենետիկ,
1933, էջ 40-43:

6. Տպ. Երեւան, 1963:
7. ՄՈՎՍ. ԽՈՐԵՆԱՑԻ, Աշխարհացոյց, տպ. Վե-

նետիկ, 1881, էջ 30:

յոց, որ ձեւէ ղսահմանս Մեծաց եւ փու
քուն Հայոց>>8:

Հ. Ալիշան Տիգրիս դետէն անդին, Մի-
ջագետք Հայոցը կը զետեղէ, ինչ որ էր
Խորենացիի աշխարհագրութեան մէջ:

Հիւբշման իր <<Հին հայոց տեղւոյ աւ
նունները>> աշխատութեան մէջ9, կը խօսի
եւ կը ջանայ դծել Ծոփաց աշխարհին սահ-
մանները, եւ գլխաւորապէս հարաւ արեւ
ւելեան սահմանը, հետեւելով Ստրաբոնի
Ծոփաց աշխարհի գծած, նկարագրութեան,
եւ որ՝ ինչպէս տեսանք՝ կը հասցնէ մին-
չեւ Մասիոս լեռները, որ է մեր Տաւրոսը,
առանց նկատի առնելու որ Տաւրոս լեռը
շատ ճիւղաւորումներ ունի,_եւ Տիգրիս՝
Տաւրոսի լեռներուն մէկ ճիւղին մէջէն է
որ կը հոսի՝ իր դէպի արեւելք ընթաց-

քին վրայ, եւ կը, գծէ Տաւրոսի լեռներուն
մէջ իսկ, Միջագետքի եւ Ծոփաց աշխար-

հի սահմանը. փոքրիկ ճիւղ մը եւս Տաւ-
րոսի լեռներուն՝ Ամիդ կամ Տիարպեքի-
րէն ճիւղաւորուելով կ՝իջնէ Միջագետք
Հայոց. այս ճիւղը եւս ժամանակ մը սը
խալումով ուրոս կամ Մասիոս լեռներ
կոչուած է: սակայն, բուն Մասիոս կամ
Տաւրոս լեռները Տիարպեքիրի հիւսիսէն
անցնելով կ՝երկարին դէպի Տարօն, Մուշ

եւ Կորդուաց աշխարհը. մեր նախնիք թէ
օտար պատմիչներ այս Տաւրոսի մասին

չեն խօսիր: Այս անուղիղ ենթագրու--

թեամբ, Հիւբշման եւս, - շփոթութեան

մէջ ինկած է Ծոփաց աշխարհին հարաւ

արեւմտեան սահմանը գծելուն մէջ, որ

իրեն համար կը մնայ անորոշ: Սակայն,

երբ որոշ լննութեան առնուին Տաւրոսեան

լեռներու զանաղան ճիւղաւորումները,

Տիգրիսը Ծոփաց աշխարհին սահման պիւ

տի դնենք՝ առանց անորոշութեան մէջ

նալու: Ծոփաց աշխարհի Տիդրիսեան
սահմանը կը համապատասխանէ մեր
պատմութեան տուեալներուն:

3. Ծոփաց աշխարհի սահմանները ըստ

պատմութեան Ծանօթ է մեզի որ Մեծն

Տիգրան Տիդրիս դետը անցնելով՝ Հայաս-

սահմանները ընդարձակեց անոր
տանի տեւեց 95-56ի ժա-
աշխարհակալութիւնը
մանակները. հուսկ յաղթուելով Պոմպէու

սէն, Տիգրիս դետէն անդին յանձնեց Հռու
մի, եւ քաշուեցաւ իր բնական սահման-
ներուն մէջ. իսկ Միջագետքը եղաւ հռու
մէական նահանգ մը: Ս. Երեմեան <<Հա-
յաստան ըստ աշխարհացոյցի>> հեղինաւ
կը, կը գրէ, Մ. Թ. Ա. 37ին ընդմիշտ ան-
ջատուեցաւ Մեծ Հա՞յքէն Միջագետը, ու
րուն խոշոր քաղաքն էր ԱՄԻԴ>>10. եւ հեւ
տագային կռուախնձոր եղաւ Հռոմի եւ
Պարսից միջեւ:

Այս ցոյց կու տայ թէ այդ թուականէն
սկսեալ՝ հայ իշխանութիւնը ոտք դնելիք
տեղ չունէր Միջագետքի մէջ, ուր կային
մեծ քաղաքներ եւ բերդեր, Մերտին,
Բնա՛բեղ, եւ ուրիշներ՝ ըստ հեղինակին :

Իսկ 298 թուականին, 40 տարուան դա-
շինքով, Միջագետքը բոլորովին Հռոմի
անցաւ, մինչեւ 363 թուականը - այս չըր-

<<ջանին Աղձնիքէն մինչեւ Կորդուք նորէն
անցաւ պարսիկներու ձեռքը11. եւ Մեծ

Ծոփքը Աղձնիքէն բաժնող Նեմփիոս գետը
սահման եղաւ Հռոմի եւ Պարսից: Եւ ար-
դէն Դ. դարուն՝ Խոսրով, Տիրան եւ Ար-
շակ թադաւորներու օրով՝ Ծոփաց աշ-
խարհը հինգ մեծ սատրապութիւններու
բաժնուած էր, որոնք, ինչպէս կ՝ըսէ Լէօ,
կէս անկախ իշխաններ էին որ երբեմն
Հռոմի, երբեմն Պարսից կողմը կը բրու
նէին12 :

Դ. դարուն, ինչպէս ըսինք, Հայաստաւ
նը կը բաժնուի. Մեծ Հայքի այն կտորը՝

որ ինկած էր բաժին Բիւզանդացիներուն,
կաղմուած էր երկու մասերէ. հարաւ
ւային մասը կը կոչուէր սատրապական
Հայաստան, իսկ հիւսիսային մասը Մեծ
Հայք: Սատրապական Հայաստանը իր
անունը առած էր այն նախարարներէն՝ ու
րոնք անկախօրէն հոն կ՝իշխէին. թիւով

8. ԱԼԻՇԱՆ, Տեղագրութիւն Հայոց Մեծաց, mպ.
Վենետիկ, 1855, էջ 42:

9. ՀԻՒԲՇՄԱՆ, անդ:
10 Ս. ԵՐ ԵՄԵԱՆ, Հայաստանը ըստ <<Աշխարհա--

ցոյց>>ին, ապ. Երեւան, 1963, էջ 71:
11. ՀԻՒԲՇՄԱՆ, անդ, էջ 72:
12. ԼԷՕ, Պատմութիւն Հայոց, հա. Ա. տպ. Եւ-

րեւան, 1947, էջ 166:

անոնք հինգ էին. անոնց երկրամասն էր
Եփրատի եւ Տիգրիսի միջեւ. անկից ան-
դին դէպի հարաւ՝ այլեւս հայ հող գու
յութիւն չունէր: Այս սատրապութիւն-
ներու անուններն են, ինչպէս կը յիշէ Խու
րենացին եւս իր աշխարհագրութեան մէջ,
1. Հաշտեանք, 2. Ծոփք 3. Հանձիթ, 4.
Անգեղտուն, 5. Բալահովիտ: Խորենացիի
աշխարհադրութիւնը Տիգրիս դետէն ան-
դին՝ կարծես՝ հայ հող չի ճանչնար. Տի-
գրիս Հայաստանի սահմանդետն էր: Այս
սատրապները, ինչպէս կ՝ըսէ Լէօ՜, փու

քրիկ թագաւորներ էին, ունէին իրենց
յատուկ ղօրքը, եւ Հռոմ իրաւունք չու=
նէր այդ կողմերը ղօրք պահելու: Բիւ-
ղանդ, երբ 350ի ժամանակուան պատմու-
թիւնը կը գրէր, կը յիշէր նաեւ այս իշ-
խանիկներէն քանի մը հատին անունները.
<<Վաղարշ՝ որ էր իշխան Անձտայ, եւ ընդ
նմա ղԶարեհ իշխանն՝ նահապետն Մեծի
Ծոփաց, եւ ՂՎարաղ Շահունի՝ Իշխանն
Ծոփաց աշխարհին, եւ ՂԳնիթ իշխանն
Հաշտենից դաւառին13 : Իսկ Տիրանի եւ
Արշակի թագաւորութեան շրջանին՝ այս
կողմերուն սատրապ կամ մեծ իշխան կը
յիշուի Դրաստամատ. <<իսկ Դրաստամատն
ներքինին... իշխան տան գաւառին եւ հ ա-

ւատարիմ դանձուց Անգեղ բերդին»14:
Ինչպէս որոշ կը տեսնուի, հոս ո՛չ միւ

այն խօսք չկայ Միջագետքի մասին, այլ
եւ այն սատրապներուն հողերուն սահ-
մանները Եփրատ դետէն Տիգրիս դետ
կ՝երկարին. հետեւաբար, այդ շրջանին
հայ թագաւորներու սահմանները եւս Տի-
գրիսէն անդին չէին անցներ. Տիգրիսէն
անդին այլեւս հռոմէական կամ պարսկաւ
կան հողեր էին. հայ թադաւորները հոն
գործ չունէին:

Հիւբշման կը դրէ թէ 387ին Բալահու
վիտ Արշակ թագաւորին բաժինէն առնը-
ւելով՝ միացուեցաւ Ծոփաց Անձտայ Ան-
դեղ տան եւ Մեծի Ծոփաց հետ, որոնք

վերեւի հինգ սատրապետութիւնները կը
կաղմէին15 ;

Այսպէս յետ ճշտելու Ծոփաց աշխարհին
եւ Միջադետքի սահմանները Ն. Ք. 95
թուականէն մինչեւ Դ. դար, այժմ կու
դանք բուն մեր հարցին: Այսինքն է քըն-
նել թէ ոււր կը գտնուէր ԲՆԱԲԵՂ բերդը,
որու տեղւոյն մասին զանազան կարծիք-
ներ կան:

ԲՆԱԲԵՂ բերդ. անուն մը՝ որ հաղիւ
երբեք կը յիշուի մեր պատմութեան մէջ:
Իսկ օտար պատմիչներէն, եթէ ընդունինք
որ ՊԱՆԱՊԷԼԸ մեր ԲՆԱԲԵՂՆ է, ղայն կը

յիշէ Գէորգ Կիպրացի. մեր պատմիչնեւ
րէն՝ Բիւզանդ:

Գէորդ Կիպրացի որ ապրած է 604ի ժա-
մանակները, դրած է հռոմէական թեմեւ
րու եւ դաւառներուն աշխարհացոյցը.
երբ կը խօսի Միջագետք Հայոցի մասին,
հոն յիշուած 26 բերդերու կարգին՝ կը յի-
չէ նաեւ Benabel
castrum, որ ըստ Գելղէրի՝ է մեր Բնա-
բեղ բերղը, ղոր կը յիշէ Բիւզանդ: Նկատի
առնելու ենք որ Գէորդ Կիպրացի Պանա-

պէլ բերդին տեղւոյն մասին որոշ ցուց
մունք չունի. մինչ Բիւղանդ կ՝ըսէ թէ
<<յերկրին Ծոփաց ի Բնարեղ բերդին դանձ-

քըն լեալ էին»16: Ուրեմն, Բիւղանդ գոնէ
որոշ կը դնէ ո՛ր դաւառին մէջ ըլլալը՝ իսկ
թէ ո՛ր քաղաքին մօտ, կամ ո՛ր տեղւոյն
վրայ այդ կը մնայ հետեւցնել եւ ճշտել
քննութեամբ:

Գէորդ Կիպրացիի հրատարակիչը՝ Գել-
ղէր, երկար պրպտումներ կատարած է,
Գէորդ Կիպրացիի աշխարհագրական աւ
նունները ճշտելու. Գէորդ Կիպրացի Մի-
ջագետքի պարսկական, սիւրիական եւ

քիւրտական հողերուն վրայ, կը թուէ 26
բերդերու անուններ, որոնցմէ Գելզէր
հաղիւ կրցած է երկու հատին իսկութիւ-
նը ճշտել, Մարտէ եւ Բնաբեղ բերդերուն.
իսկ միւս 24 բերդերը կը մնան անորոշ.

Մերտինը կը ճանչնանք իբրեւ քաղաք եւ

բերդ, որ Միջագետքի մէջ կը գտնուի, ա-

13. ԲԻՒԶԱՆԴ, անդ, էջ 40:
14. Անդ, էջ 210:
15. ՀԻՒԲՇՄԱՆ, անդ, էջ 72-73:

16. ԲԻՒԶԱՆԴ, անդ, էջ 211:

մէնուս ծանօթ. սակայն Պանապէլը, կը
մնայ խորհրդաւոր: Գե՛զզէր կ՝ըսէ թէ շատ
թափառած է յոյն, հռոմէացի, ասորի եւ
հ ա՛յ պատմադիրներու դրքերուն մէջ,
գտնելու համար այս 26 բերդերուն մասին
ծանօթութիւններ . բայց անօգուտ, որով-
հետեւ կըըէ թէ Գէորդ Կիպրացիի գործը
դարերու ընթացքին շատ ձեռքէ ձեռք ան-
ցած է, խառնակուած եւ անունները մէկ
ցանկէն միւս ցանկը փոխադրուած . <<Plu-
rima enumerat castra quorum mentio-
nem apud graecos, syros, armenos scrip-
tores frustra quesivi>>17:

Եւ ապա կաւելցնէ՝ թէ այդ բերդերուն
տեղերը իրարու հետ շփոթուած եւ խառ-
նակուած են. եւ ով որ անոնց անուններու
նմանաձայնութենէն ուղէ անոնց տեղը
ճշտել՝ մեծապէս պիտի սխալի. <Accedit

quod Georgius nomina tantum recenset,
ita ut cum et ordo nonnumquam apud
eum turbatus sit, de situ castrorum mi-
nime edoceamur; et qui nomina tantum
similia inter se componit, saepe vehe-
menter errat>>18:

Գէորդ Կիպրացի իր ցանկին մէջ Մեր-
տինի շուրջ այնպիսի անուններ կը թուէ,
որոնք ո՛չ մէկ աշխարհագրի քով կարելի

է գտնել, եւ գրեթէ ամէնքն ալ քիւրտաւ
կան եւ Միջազետքի լեռներուն վրայ գրտ-
նուող բերդերու անծանօթ անուններ են,
ղորս չեն կրցած դտնել այդ կողմերուն
ամէնէն ծանօթ մասնագէտները:

Արդ, այս օտար բերդերուն մէջ Գելղէր
հանդիպեր է հայկական անունին նմանող

բերդի մը անունին, ՊԱՆԱՊԷԼ, xdorpov

Bavo@hzov. եւ որովհետեւ անոր նմանա--

ձայնութեամբ Բիւղանդ կը յիշէ ԲՆԱԲԵՂ

մեծ Ծոփաց աշխարհին մէջ բերդ մը, որ
հայ թագաւորներուն դանձերու տեղը ե-

դած է, ուրեմն՝ այդ երկու բերդերը,

կ՝եղրակացնէ Գելզէր, նոյնը ըլլալու են,
Բնաբեղ-Պանապէլ: Իր այս կարծիքը կը
հաստատէ փաստով մը. Յովհաննէս Մար-

տինցի եպիսկոպոս մը եղած է, ինչպէս

կը զրէ Ասսեմանի, որ Մարտինի շուրջը

շինած է շատ մը վանքեր, եւ Ս, Ստեփա-

նոս անունով վանք մը, որ կը գտնուի եւ
ղեր ՊԱՆԱՊԷԼ բերդէն ոչ հեռու եւ Րիզ-
միլ քաղաքին մօտ: <<Ioannes Mardae е-
piscopus praeter magnum coenobiorum
numerum, et s. Stephani monasterium
construxit, quod est ad latus BENA-
BEL et Rismil pagorum>>19:

Արդ, հարց կը ծագի թէ այս Մարտինի
եպիսկոպոսին յիշած Պանապէլ բերդը
նո՞յն է մեր Ծոփաց աշխարհի մէջ Բիւ-
ղանդի յիշած Բնաբեղ բերդին հետ:
Հիւբշման եւս կասկածով կը մօտենայ
այս հարցին, մանաւանդ որ՝ կ ըսէ՝ Բիւ--
ղանդի յիշած Բնաբեղ բերդը դանձատուն
էր. հայ թագաւորները բացի Բնաբեղէն՝
ունէին ուրիշ տեղեր եւս դանձատուններ,
այսպէս Անդեղ բերդը Ծոփաց մէջ, Ա-

նին՝ Դարանաղիի մէջ, եւ Դարիւնքը՝ Կու
դովիտի մէջ: Հետեւաբար շատ տրամաւ
բանական չերեւիր որ հայ թագաւորները
իրենց ոսկին ու գանձերը պահէին, հեւ
ռաւոր երկրի մը բերդին մէջ, որ չարու-
նակ պատերազմներու թատերաբեմ էր
նոյն ժամանակները. ուրեմն, կասկածի
տակ կը մնայ որ Յովհաննէս Մերտինցիի
յիշած Մերտինի մօտիկ եղող բերդը Պաւ
նապէլը՝ ըլլայ մեր Ծոփաց աշխարհին
Բնաբեղ բերդը:

Մանրամասնենք մեր քննութիւնը եւ եւ
զրակացնենք20 :

1. - Ինչպէս տեսանք Տիգրիս դե-
տը կը ղատէր Միջագետքը՝ Ծոփաց
աշխարհէն ըստ Խորենացիի եւ ուրիշ
պատմիչներու տուեալներուն. եւ որով-
հետեւ Բնաբեղը ղուտ հայկական բերդ
մըն էր եւ հայ իշխաններու ձեռքին տակ՝
դանձատուն հայ թագաւորներու, իսկ

17. ԳԷՈՐԳ ԿԻՊՐԱՑԻ (հրտ. Գելզէր), տպ. Լիփ-
սիա, 1890, էջ 1578

18. Անդ:
19. Assemani, В. Օ. II, 222,228:
20. Համեմատէ նաեւ իբրեւ աղբիւր, Հ. Ղ. ԻՆ-

ՃԻՃԵԱՆ, Ստորագրութիւն հին Հայաստանի,
տոլ. Վենետիկ, 1822: Ա. ԱԼՊՈՅԱՃԵԱՆ,
Հայաստանի սահմանները, տպ. Գահիրէ,
19եо (9): ՄԱՆԱՆԴ ԱՍՆ Պատմութիւն
Հայ ժողովրդի, տպ. Երեւան, 1957:

Պանապէլ՝ Միջագետքի մէջ կը ղըտ
նուէր, Մասիոս կոչուած լեռներուն վը
րայ, հայ հողէն դուրս, ուրեմն, այս եր-
կուքը նոյն բերդը չեն կրնար ըլլալ:

2... Ինչպէս տեսանք, 37 թուականին,
Ն. Ք. արդէն այդ երկրամասը՝ ուր կը
դնէ Գէորդ Կիպրացի Պանապէլ բերդը,
Հռոմի կամ Պարսից ձեռքն էր. հետեւաւ
բար՝ օտար հող մըն էր. մինչ Բնաբեղը
հայ իշխանի մը բերդն էր, եւ որ պէտք էրհայ հողին վրայ ըլար: Ծոփաց աշխարհը
շատոնց բաժնուած էր Միջադետքէն:

3. - Բիւղանդ երկու անդամ կը յիշէ
Բնաբեղ բերդը, միշտ ալ Ծոփաց աշխար-
հին մէջ ըլլալը շեշտելով. ինչ որ Բիւ-
ղանդի պատմութենէն կերեւի, Յուսիկ
Կաթողիկոս, տօնի մը առթիւ, Բնաբեղ
բերդը կ՝երթայ, ուր կու գայ նաեւ Տի-
րան թագաւորը. Յուսիկ զայն կը յան-
դիմանէ եւ չի թողուր որ եկեղեցի մտնէ.
ասոր վրայ Տիրան՝ հայրապետը բրածեծ
կը սպաննէ. կու դայ եկեղեցական դասը,եւ անոր սուրբ մարմինը կ՝առնեն կը տաւ
նին Դարանաղի, եւ Թորդան գիւղին մէջ
կը թաղեն: Նկատի առնենք այս անուն-
ները. Թորդան եւ Պանապէլ, երկու հեւ
ռաւոր գաւառներու մէջ. հայրապետը չէր
կրնար այսքան երկար ճամբայ կտրելով
օտար հողի մէջ գալ եկեղեցական տօնի մը
առթիւ. եւ երկրորդ Բնաբեղ բերդէն կը
տանին Դարանաղի, անմիջապէս մօտիկ
գաւառը. Բնաբեղը՝ Թորդանի մօտիկ
բերդ մը ըլլալու էր, ուրեմն:

4. - Բիւղանդ կը յիշէ Բնաբեղը, Տիրաւ
նի թագաւորութեան եւ Արշակ Բ.ի օրեւ
րուն, որ է 345-368ի ժամանակները: Այս
թուականներուն, Հայոց թագաւորները
որեւէ կապ չունէին Միջագետքի հետ. Պա-
նապէլը եւ Մերտինը պարսիկ հող էր. հեւ
տեւաբար Մասիոս լեռներուն վրայ չէր
կրնար բերդ մը հայոց թագաւորին գան-
ձատունը ըլլալ. եթէ Բիւղանդ կը յիշէ
Բնաբեղը իբրեւ դանձատուն, շատ հաւա-
նական էր որ մօտ էր Անգեղ տան դան-
ձատան, որուն իշխանն էր Դրաստա-
մատ: Ուրեմն, Պանապէլը դարձեալ չէր
մեր Ծոփաց աշխարհի Բնաբեղը:

5. - Դրաստամատ, ինչպէս տեսանք,
հարաւային հինգ սատրապներէն մէկն էր,
որուն իշխանութիւնը Ծոփաց աշխարհին
վրայ էր, եւ Ծոփքը ընդհանուր առու-
մով՝ Արածանի եւ Տիդրիս զետերուն մի-ջեւ գտնուող տարածութիւնն էր. Բնարեւ
ղը պէտք էր Տիդրիս զետին ակերէն մէ-
կուն մօտիկ ըլլար:6. _ Բիւղանդ կ՝ըսէ Դրաստամատի
համար՝ թէ <<իշխան էր Անդեղ բերդին եւ
ամենայն բերդացն արքունի>>. որո՞նք էին
այս արքունի բերդերը, ոչ անշուշտ Տի-

դրիսէն անդին անապատներու խորը կոր-
սուած եւ Գէորդ Կիպրացիի թուած 26
քրտական բերդերը. այլ այն բերդերուն
կ՝ուղէ ակնարկել ղորս իր երկրին մօտիկ
եւ կամ սահմանին վրայ կը գտնուէին,
ինչ որ շատ աւելի հաւանական է. այս
բերդերը մեղի ծանօթ են. անոնք Ծոփաց
աշխարհի բերդերն են. Անձիթ բերդ, Պաւ
ղին բերդ, Ակլ բերդ, Ականա բերդ, Բա-
լուի բերդ, եւ ուրիշ շատ մը բերդեր, ու
րոնք կը բարձրանան Ծոփաց աշխարհի
Տաւրոսեան լեռներուն վրայ:

Ուրեմն, մենք կ՝ենթադրենք թէ Գէորդ
Կիպրացիի Պանապէլ բերդը ուրիշ բերդ
էր. եւ կամ Պանապէլ, նմանաձայն Բնա-
բեզ բերդին, օրինակողներէն յաջորդ դաւ
րերուն անցեր է վերեւ յիշած բերդերու
ցանկէն՝ քրտական բերդերու կարգին .

արդէն Գելզէր եւս կը կասկածի որ Բնա-
րեղը ըլլայ Յովհաննէս Մերտինցիի յիշած
Պանապէլ բերդը:

Ս. Երեմեան եւ Հայաստանի Ատլասի
պատրաստողները, թէեւ Բնաբեղ անունը
կու տան Պանապէլ Մերտինի քով եղող
բերդին, բայց անոնք չեն ըսեր թէ այս
բերդը նոյն է Ծոփաց աշխարհի եւ ԲիւՀ
զանդի յիշած Բնաբեղ բերդին հետ. մա
նաւանդ, ինչպէս տեսանք, Ս. Երեմեան
իր <<Հայաստան ըստ աշխարհացոյցի>> հը-
մուտ աշխատութեան մէջ, կը դրէ թէ
Պանապէլ եւ Մերտինի հողամասը արդէն
37 թուին բոլորովին բաժնուած հողամաս
մըն էր բուն Հայաստանէն, եւ հետեւաւ

բար օտար հող, եւ շատ բնական է որ
օտար հողի մը վրայ հայ իշխանները եւ

թագաւորները չէին կրնար իրենց բերդը
ունենալ, եւ ոչ ալ աւելի՝ իրենց դանձաւ
տունը:

Մենք կ՝ենթադրենք որ Բնաբեղ Դրաս_
տամատի գլխաւոր բերդերէն մէկն էր, եւ

կը գտնուէր Եփրատի մօտիկ, Ծոփաց աշ-
խարհին մէջ:

7. - Մենք աչքէ անցուցած ենք ամենաւ
հին աշխարհացոյցներէն ամէնէն նորերը.
օտար աշխարհագիրներ՝ Բնաբեղ բերդին
մասնաւոր տեղ մը չեն նշանակեր. բայց
ունինք <<Աշխարհացոյց Հայաստանեայց

ըստ հին եւ նոր աշխարհագրաց>> քարտէս
մը , տպուած Վենետիկ, 1751ին. թէ ո՞վ
է անոր հեղինակը, մեղի անծանօթ կը մը-
նայ. դուցէ Հ. Ղուկաս Ինճիճեան, կամ
ուրիշ աշխարհագիր մը, որ Բնաբեղ բեր-
դը կը դնէ Ծոփք Շահունեաց դաւառին
մէջ, Խարբերդի Ծովք լճակէն բղխող Տի-
գրիսի մէկ ճիւղին վրայ, վերոյիշեալ թա-
դաւորական բերդերու շրջանին մէջ (Ան-
դեղ, Անձիթ, Բալու, Ակլ). եւ ցոյց կու
տայ մասնաւոր նշանով մը՝ անոր բերդ
ըլլալը: Այս աշխարհացոյցին մէջ գետեւ

րու սխալ ընթացքներ դրուած են, սա

Մելիս

Մա իչ

Ծոփքի սահմանները եւ Բնաբեղ ու

կայն ընդհանուրին մէջ, բաւական ճըշ-
տութիւն ունի:

Երկրորդ քարտէսը՝ ղոր գիտեմ եւ ա-
ւելի ճշտութիւն եւ արժէք ունի, Հ. Ա-
լիշանի սլատրաստած քարտէսն է, տըպ
ուած Վենետիկ, 1849ին. այս քարտէսին
առջեւ վայրկեան մը կանդ առնենք:

Հ. Ալիշանի աշխարհացոյցը - աւելորդ
է հոս խօսիլ Հ. Ալիշանի աշխարհագրա-
կան հմտութեան մասին - կը դնէ Բնաբեղը

Եփրատի քովերը, անոր մէկ ճիւղին վը-
րայ, այսօրուան մեզի ծանօթ ՉՆՔՈՒՇԻ
մօտիկ. եւ ստուգիւ, Չնքուշի արեւմը-
տեան կողմը, բարձր լերան մը ստորու
տին, յարմար դիրքով, մինչեւ վերջերս
կանդուն էր հին բերդ մը, զոր Չնքուշցի-
ները <<Աւերակ բերդ>> կը կոչէին. եւ ա=
ւանդութեամբ կ՝ըսէին թէ շատ հին բերդ
է: Թէ Հ. Ալիշան ի՞նչ փաստերով Բնա-
բեղ բերդը Չնքուշի մօտիկ ղետեղած է,

մեղի անծանօթ կը մնայ. այդ մասին որ-
եւէ գրութիւն մը թողած չէ. բայց ինչ
որ իր քարտէսին վրայ դրեր է, մենք կը
կարծենք թէ առանց ուսումնասիրելու եւ
քննելու չէ դրած:

Պանապէլ բերդերը

Ծանօթ են ամէնուն Հ. Ալիշանի աշ-
խարհագրական մեծղի աշխատութիւննեւ
րը, որոնք այնպիսի ճշտութիւն մը ունին՝
որ կը զարմացնեն օտար թէ հայ աշխար-
հագէտներ, որ անիկա առանց տեսնելու
այդ քաղաքները, բերդերը, գետերն ու
լիճերը, աննման ճշտութեամը նկարաւ
գրեր է, եւ ղետեղած է զանոնք պատմու-
թեան ցոյց տուած տեղերուն վրայ, այն_
պէս որ անոր կը դիմեն մինչեւ այսօր՝
կարծիքը առնելու որեւէ աշխարհագրաւ
կան հարցի մը շուրջ:

Ս. Երեմեան եւ Հայաստանի Ատլասի
հեղինակները, մեծղի գործ մըն է որկատարած են, եւ մեծապէս օգտակար.
անոնք մեղի տուած են Ե# ագարու Հայաս-
տանի սահմանները, եւ ամբողջ մեր աշ-խարհը, իր քաղաքներով, լեռներով, բեր-

դերով եւ հարստութեամբ. Պանապէլ
բերդը, արդէն այդ քարտէսի սահմաննեւ

րէն դուրս է, եւ Խորենացին ալ յիշած չէ,
իր <<Աշխարհադրութեան մէջ>>, որովհեւ
տեւ Հայաստանի մաս չէր կաղմեր: Ս.

Երեմեան եթէ Բնաբեղ բերդը դրեր է
Մերտինի մօտիկ, կ՝ենթադրեմ որ օտար
աշխարհագիրներու դրածը կրկնած է,
ինչպէս ըսինք, առանց նոյնացնելու Ծու
փաց Բնաբեղին հետ:

Մենք կ՝եղրակացնենք թէ Ծոփաց աշ-խարհի Բնաբեղ բերդը, Գէորդ Կիպրացիի
յիշած կամ ասորինեւ
րու Պանապէլ բերդը չէ. լաւ պիտի ըլլարեթէ Ս. Երեմեանի քարտէսին վրայ դըր-ուէր, Բնաբեղին տեղ՝ ուղղակի ասորաւ
կան հնչումով՝ ՊԱՆԱՊԷԼ -- BANABEL

իսկ Բնաբեղ բերդը, ղետեղուէր Հ. Ալիւ
շանի հետ, Ծոփաց աշխարհի մէջ, Եփրաւ
տէն քիչ հեռու, Չնքուշի մօտիկ:

Հ. ՄԻՔԱՅԷԼ ՅՈՎՀԱՆՆԷՍԵԱՆ

1963

Չնքուշ1 եւ կաշի նոյնացած անուններ
էին Խարբերդ եւ Տիգրանակերտ նահանգ-
ներու բոլոր քաղաքներուն եւ դիւղերուն
մէջ:

Չնքուշցի եւ կաշեգործ - կաշիի մեծա-
բանակ եւ փոքրաքանակ վաճառող, խաւ
ղախորդ, կօշկակար, եւլն. հոմանիշ
բառեր էին վերեւ յիշուած նահանգներն
ընդղրկող հողամասին հայ եւ օտարազգի
բնակիչներուն համար:

Սփիւռքի բոլոր աչխարհամասերուն մէջ
վերապրող Խարբերդցին, Տիգրանակերտ-
ցին, Մալաթիացին, Շիրոցին, Կարկառ-

ցին, Սեւերակցին, Արզնի-Մատանցին եւ
Արարկիրցին, երբ այսօր ալ լսեն Չնքուշ
տեղանունը, անմիջապէս կը մտաբերեն ի-
րենց ծննդավայրի չնքուշցի կաշեգործը -
կաշիի վաճառականը, խաղախորդը, կօշ-
կակարը.

Այլ խօսքով, բոլոր չնքուշցիները, վեւ
րեւ յիշուած քաղաքներու եւ դաւառներու

բնակչութեան համար, կաշեգործներ են,
կաշիի գործով դրաղուողներ:

Վերոյիշեալ վայրերու հայ բնակիչները
լօրինած են նաեւ ժողովրդական-երգիւ

ծական ասացուածք մը Չնքուշը եւ չըն-

քուշցին բնորոշող եւ, չնքուշցիները հեղ-

նելու նպատակով, կամ ընկերական չըր--

ջանակներու մէջ ղուարճութեան համար,

իրենց ծանօթ կամ անծանօթ չնքուշցինե-

րու ներկայութեան, կը դործածէին այդ
ասացուածքը -- <<Կարմիր կով ուն կարմիր

կաշին հա՛ քաշէ հա՛ քաշէ>>:

Այս ասացուածքը, զոր կ՝արտասանուէր

չնքուշցիական բարբառով, կ-ը՝ ճւի եւ

ք-ը չ-ի հնչումով2, կը զայրացնէր այն

բոլոր չնքուշցիները, որոնք կը լսէին

զայն, մանաւանդ անծանօթի մը շրթունք-

ներէն:

Պարապ տեղը չէր, ուրեմն, որ անցեալ
տարի դաշտահանդէսի մը մէջ, Արաբկիր-
ցի բարեկամներէս մին, Ֆիլատելֆիաբը-
նակ Առաքել Գաղանճեան, երբ լսեց թէ
Չնքուշի պատմագիրքը խմբագրելու աշ-
խատանքին եմ լծուած, ըսաւ կէս-հեգ-
նականօրէն <<Պարո՛ն Գէորգեան, կաշիի
պատմութի՞ւնը պիտի գրէք>>:

Չմեղադրեցի բարեկամս, եւ ո՛չ ալ վի-
րաւորուեցայ, որովհետեւ գիտէի թէ
ան Արաբկիրի մէջ՝ Չնքուշը կաշի կը
հասկնար եւ չնքուշցին կաշեգործ կը
ճանչնար:

Փաստօրէն, մինչեւ 1915ի Մեծ Եղեռ-
նը, կաչեգործութեան, մասնաւորապէս
խաղախորդութեան (տապաղ) գործը Տի-
դրանակերտ եւ Խարբերդ նահանգներու

բոլոր քաղաքներուն մէջ հարիւր առ հաւ
րիւր, կամ առնուաղն 90 տոկոսով, չըն-
քուշցիներու ձեռքն էր (այդ քաղաքներու

բնակիչները <<չնքուշցի>> կը ճանչնային,
եւ այդպէս ալ կը յորջորջէին, ուչ միայն
Չնքուշի մէջ ծնածները, այլ նաեւ անոնք,
որոնց պապերն ու պապերուն պապերը
Չնքուշ էին ծնած):

Չնքուշի մէջ մշակուած կաշիները ի-
րենց առաջնութիւնը գերազանցութիւ-

1 Չնքուշ դիւղաքաղաք մըն է Խարբերդ եւ Տի-
դրանակերտ քաղաքներու միջեւ, առաջինէն
երկու եւ երկրորդէն երեք օրուան հեռաւորու-
թեամը հետիոտն եւ գրաստի ճամբորդութիւ-
նով: Ունէր 1200 հայ եւ 300 թուրք տուն բը-
նակչութիւն՝ մինչեւ 1915ի Մեծ Եղեռնը, երբ
տեղւոյն հայութիւնը ամբողջութեամբ բնա-
ջնջուեցաւ:

2. Ի. Դարուն, երբ ուսումը ընդհանրացած էր
Չնքու չի մէջ, այս հնչումները գրեթէ բոլո-
րովին չքացան, բայց հին սերունդի բարբառին
մէջ տիրական էին անոնք:

